             «МЕНІҢ АТАМ МЕН ӘЖЕМ» айдарында  4 «б» сынып оқушылары                                          
Менің әжем ауылда тұрады. Оның жасы 82-де. Әжем ұзын бойлы, ақ құбаша, кең маңдайлы, қыр мұрынды, сымбатты адам. Әжем жиі ауырады, жылдам шаршайды, көруі, естуі нашар. Әжем бала тәрбиелеу жөнінен әкеме кеңес береді, немерелерін күтіп бағады. Біз ауылға барғанда әжем: «Жаман істен, жағымсыз сөзден аулақ болыңдар»- деп ылғи даааылкеңесін айтып отырады. Мен әжемнің жай-күйін біліп, қандай көмек керек екенін жиі сұраймын. Ол демалып жатқанда айғайлап сөйлемеймін. Біздің отбасымызда ең басты адамдар - атам мен әжем. Олардың арқасында біз мықты жан ұямыз. Мен әжемді жақсы көремін. Олар ұзақ өмір сүрсе екен деймін. 

                                                                 Дильнара Хайсина                                      

Менің әжемнің жасы 69-да.. Ол мені өте жақсы көреді. Әжем маған әртүрлі ертегілер мен әңгімелер оқиды. Менің мектепте тәртіпті, ибалы  қыз  болуымды, үлкенді сыйлап, кішіге үлгікөрсетуімді  ескертіп отырады.. Мен әжемнің жылы сөздерін тыңдап, кей кездерде еркелепте қаламын.  Менің әжем текемет және сырмақ тоқи алады. Мен әжемді, анамды өте жақсы көремін.

                                                                      Кеңесбаева Меруерт  

Менің екі әжем бар. Нағашы әжем өте мейірімді. Әжемнің тамағы өте дәмді. Әсіресе, маған оның бауырсағы және қытырлағы өте ұнайды. Ол кісі спорт хабарларын және жануарлар туралы бағдарламаларды жақсы көреді.Екінші өз әжем әнді жақсы айтады. Қыста бізге жылы байпақ, қолғап тоқиды. Мен әжеммен бірге далаға шығып дем алам.Маған әжелерім өте қымбат!  Екеуінің де ғұмырының ұзақтығын тілеймін.

                                                                       Бейсекеева Гүлмира 

Менің атам мен әжем бар. Олар Ақсу қаласында тұрады. Атам 66 жаста, ал әжем 65 жаста.Екеуі де зейнеткер. Олардың төрт ұлы,  бір қызы  және он немересі  бар. Мен атам мен әжеме әр демалыс сайын барып тұрамын. Мен келгенде әжем менің жақсы көретін бауырсақ, самса, қалаштарды және тағы да басқа тәтті тағамдарды пісіреді. Әрине мен оған  көмектесемін. Біз ата-әжемізден көп ақыл-кеңес аламыз. Мен өзімнің ата-әжемді өте қатты жақсы көремін. Олар бізге: «Ешқашан үлкеннің жолын кеспесеңдер, қолдарынан келсе көмектесіп жүріңдер» -дейді. Осы сөзді біз өзімізге тұмардай сақтауға тырысамыз.                                                                                                 

Жакенова Жамал
